
DIKGELE TSA BAO BA DIRILENG SENTLE GO 
MOPHATO WA MAREMATLOU  

LENANEO LA TLINIKI E E TSAMAYANG

Moletlo wa go tlotla botswerere go tsa thuto wa Mophato wa 
Marematlou wa 2021 o ne o ketikiwa monongwaga bosheng 
kwa Zeerust, Bokone Bophirima. Seno se dira karolo ya lenaneo 
la rona la Dikgele Tsa Bao Ba dirileng Sentle ka tirisano le 
Lefapha la Thuto mo kgaolong.

Kwa moletlong, barutwana ba boneng maemo a a kwa 
godimo ba Mophato 12 go tswa kwa dikolong mo 
Mmasepaleng wa Selegae wa Ramotshere Moilwa ba

Re solofela go rotloetsa Barutwana ba Marematlou ba isago go dira ka natla go 
tswelela ka dithuto tsa bona kwa Ditheong tsa Thuto e Kgolwane. 

amogetseng ditifikeiti tsa tiro e ntle e ba e dirileng le di laptop, go lebogela diphitlhelelo 
tsa bona go tsa thuto. Itshimololelo eno e dira karolo ya Lenaneo la Tlhabololo ya Ikonomi 
la porojeke ya rona ya solar, ka maikaelelo a go rotloetsa le go tlotla diphitlhelelo tsa 
Barutwana ba Marematlou go tsa thuto, go ralala dikolo mo kgaolong. 

Re dirisana le Lefapha la Thuto le Lefapha la Boitekanelo go thusa 
ka go tlamela baagi le dikolo tsa selegae, mo Mmasepaleng wa 
Selegae wa Ramotshere Moilwa, ka go bona ditirelo tsa 
boitekanelo le melemo, ka go dirisa tliliniki e e tsamayang.

Palogotlhe ya ditekolo di le 1 206 di ne tsa dirwa, go akaretsa 
ditirelo tsa tlhokomelo ya motheo ya boitekanelo; ditekolo tsa 
meno (go tlhatswa le go a gotlha); ditekolo tsa matlho; ditekolo tsa 
bolwetse ba TB; ga mmogo le thuto ka tsa boitekanelo le ditirelo 
tsa tshegetso go COVID-19. Go tlaleletsa, diborele tsa matlho di le 
65 di ne tsa rebolelwa maloko a baagi le barutwana.

Lenaneo le rulaganyeditswe go tswelela go neela barutwana le 
maloko a baagi ka ditirelo tsa boitekanelo tse di tlhokegang thata 
mo metseng e e latelang magareng ga Moranang le 
Motsheganong: Dinokana, Ntsweletsoku, Mokgola, Khunotswane, 
le Groot Marico. 

Jaaka nngwe ya mananeo a rona a a tlhageletseng ka 
magetla, Lenaneo la Sekolo la Boitekanelo le neelana ka 
paka e telele ya ditirelo tsa boitekanelo go maloko a baagi 
fa ka fa letlhakoreng le lengwe le imolola mokgweleo mo 
tsamaisong ya selegae ya boitekanelo. 

LEKWALODIKGANG
Q1 2022



LENANEO LA BASARI

Tlhabololo ya Kgwebo 
Katlaatlelo Loago/Hearts and Minds 
Thuto
Boitekanelo

39%

16%

19%26%

MOTSAMAO WA KAROGANYO WA 
THERASETE YA BAAGI BA IKAGENG  

Re eleletsa  Tlotlo Progress Moletsane masego go tswa kwa baaging ba 
Lehurutshe, Bokone Bophirima, yoo a abetsweng basari, eo e tla mo thusang go 
tsweletsa dithuto tsa gagwe. Seno se tlisa palogotlhe ya baithuti bao ba 
abetsweng dibasari tsa  Zeerust Solar mo dingwageng tse tharo tse di fetileng go 
tharo.

Motlhankedi wa Ditiro tsa Baagi o ikamagantse le maloko a 
Therasete ya Baagi ba (Ikageng Community Trust) go tshwara 
motsamao wa karoganyo/tiro ya go dira mmepe wa baagi, 
kwa Ikageng. 

Tiro eno ya go dira mmepe wa lefelo e ne ya dirwa go 
tlhaloganya botoka lefatshe la baagi, didiriswa tse di leng gona, 
ditšhono tsa kgolo le dikgwetlho. Ka jalo tsamaiso  ya semolao 
ya go dira mmepe e tla latela, fao moneeladitirelo yo o nang le 
dithutego a tla thapiwang go dira mmepe wa baagi le go 
neelana ka pegelo go porojeke. Dipoelo tsa porojeke di tla 
dirisiwa go thusa mo go thaleng le go tsenya tirisong mananeo 
a a maleba a tlhabololo.

STAY SAFE
#CoronaVirus

www.nicd.ac.za
www.health.gov.za

Tlotlo, yoo ga jaana a ithutelang Dikerii go Thuto kwa Yunibesithing ya 
Pretoria, o tlhalositse ditebogo tsa gagwe tebang le go amogela basari 
ka go bolela a re, “Ke lebogela go bo ke abetswe basari eno. Basari e 
nthusitse thata ka e duelela madi a dithuto, marobalo, e bile e nnela le 
madi a go reka didiriswa tsa motheo kgwedi le kgwedi. Jaanong ke 
ikutlwa ke gololosegile mo moweng e bile ke kgona go tsepamisa 
mogopolo go dithuto tsa me.”

Go fitlhelela dithuto kwa ditheong tsa thuto e kgolwane ke ntlha e e kwa godimo, ka Dibasari tse di feletseng di dirilwe gore di nne gona go duelela 
barutwana ba ba boneng tetlelelo ya go tsena kwa Diyunibesithing le ditheo tse dingwe tsa Thuto e Kgolwane. Bona go le gontsi: 
www.zeerustsolar.co.za/scholarships

TIRISO YA KOTARA (Q1 2021)

Diura tsa Tiro
Mosupologo - Labotlhano: 08:30 – 17:00

Molaodi wa Ditiragatso tsa Baagi
Tshepo Kgoloane

021 670 1400 or 082 299 9065
tshepo.kgoloane@eimsafrica.com

GOLAGANYA LE RONA

Saete ya Didiriswa tsa Aforika Borwa tsa COVID-19: 
www.sacoronavirus.co.za

